
VOORWOORD .

By die indiening van hierdie verhandeling moet ek
in die eerste plek my opregte dank en waardering betuig aan
my promotor, prof. J. Chris. Coetzee, Dekaan van die Fakul-
telt van Opvoedkunde aan die P.U. vir C.H.O.

merstens omdat hy my gelel het om sir John E.
Adamson se bydraes tot die praktyk van die onderwys en die
opvoeding as grondslag van my studietema te neem. Dit was
werklik 'n voorreg om kennis te maak met die wyse waarop
hierdie opvoedkundige filosoof sy ideale in die praktyk toe;
gepas het. Dit sou bepaadld moeilik gewees het om enige
ander onderwerp, wat soveel 1lig op die wordingsgeskiedenis
van die Transvaalse onderwys werp, te Kkies.

Tweedens omdat sy onvermoeide ywer, sy daadwerklike
bereidwilligheid, toegewydheid en simpatieke belangstelling,
sy opvoedkundige kennis en menslike leiding steeds 'n bron
yan‘besieling was .

Dit was verder ook 'nm voorreg om persoonlik kennis
te maak met 'n opvoedkundige soos sir John Adamson, waardeur
ek onder anderein staat gestel was om die ,man” in sy ,werk"
te sien. Hierbenewens was sy talle briewe en wenke in ver-
band met sy werke van onskatbare waarde. '

In die laaste plek is ek 'n woordjie van opregte
dank verskuldig aan alle persone en inrigtings, onder andere
daardie persone wat bronne tot my beskikking gestel of my
van raad bedien het of op ander regstreekse of onregstreekse

wyse waardevolle hulp verleen het met hierdie proefskrif.

DIE DOEL VAN HIERDIE PROLFSKRIF:

Met sy M.Ed.-verhandeling, ,Sir John E. Adamson as
opvoedkundige,"” het die skrywer 'n poging aangewend om 'n

kritiese beskouing oor sy opvoedkundige bydraes te gee,

terwyl in hierdie verhandeling ondersoek ingestel word na
sy bydraes tot die praktiese onderwys en opvoéding, met
ander woorde na die wyse waarop hy as direkteur van onder-
wys sy opvoedkundige idees in die praktyk toegepas het.
Ten slotte bly daar nog 'n derde studieveld oor,
naamlik die grondslag van sy opvoedkunde, of, Adamson die

opvoedkundige wysgeer.





